
Tugaghimayok tatvunga: Nunavumi Angotighakalikiyiita Katimayiit

Nunavumi nannuit monagitjutighaita paknaiyaotighait — toghiotigihimayait ukkua
Haningayokmi Angoniaktit Nanigiaktoktita Katimavyiit.

Ukkua NWMB-kut toghiotikaghimangmata titikakut toghiotighanik
katimatjutighamingnik tamaitnit Angoniaktiita Katimayiitnin HTA/HTO-kut Nunavumi,
Ukkua Haningayokmi Angoniaktit Nanigiakoktita Katimayiit toghiotikaktot titkakut
malgoknik ihomalotikaghotik uvani toghiotaohimayomi nannuit monagitjutighaita
paknaiyaotaitnik. Hivolikpamik, hapkua tainiit nannuit, tatvalo nannuktaohimayot tainiit

kittot nunaliit.

Uvani nannuit monagitjutighaita paknaiyaotaitnik titigaghimayok tatva 11-vaotot
eliitagiyaohimayot nannuit tainiit Inuit atogait. Tatva hapkuangovut ataqtaq, atchigtaq,
piarag, advarautagq, illainaovut. (Nannuit monagitjutighaita paknaiyaotaitnik., Aktopa
2016, makpigak:11). Haningayokmi HTA-kut ihomagiyait hapkua tainiit piktaolgialgit
tatvanga monagitjutighaita paknaiyaotaitni ihomagigamitku Inuit allatkinik
taitjuhikakmata allatkinik nannuitnik tatvalu alangangmata ahini aviktoghimayoni nunani.
llangit aviktoghimayoni ikkitkiyanik amegaitkiyanikluniit Inuktitut tainnikaktot nanuknik
oktotigilugo: Amittugmi eliitagihimayatoangit 8-goyot Inuktitut tainnit tatvaovot Atigtag-
nannuak, Avinnarjuk-kimaguhimayok nannuak, Pingajuqqat- aknalok malgoknik
migaiyalik, Nallirtigiik-aknalok aktitkotakaktok nannuamik, Nukau-eniktitok angohalok,
Angujuag-Angohalok, Arnaluk-Aknalok, tatvalo una Tulaajuittug-tagiokmiotak nannuk.
Hapkua Inuktitut Tainnit illaliotiyungnakata tatvunga monagitjutighaita paknaiyaotaitnun

ikkayotaoniakmata Kitikmeoni aviktokhimayomi nunaliitnun hapkua Inuktitut tainiit

atoktaovakpata, Haningayokmi HTA-kut tatva ahivaktaotkoyait tatvanga nannuit
monagitjutighaita paknaiyaotaitnit tatvaongmat hapkua Inuktitut tainnit allatkikmata
aviktoghimayoni tatvalo titigaktaolaitungnaghingmata taimatot angoniakutaita titikani
naonaipkutaitni kagitaoyami, titigaghimanikata ihoiyaotaoniakmingmata nalughaotigilugit

ahini Nunavut aviktoghimayoni nunani.

Aippataok kingolikpagilugo ihomalotaoyok uvani nannuit monagitjutighaita
paknaiyaotaitni hapkua nannuktaokataktot kanniknighaoyoni nunaliitnin. Tatvani
toghiotaohimayomi monagitjutighaita paknaiyaotaitni titigakhimayok “tamaita
nannuktaohimayot, imakak nikkighamiknik, kaplunaat akkiliktoivlotik angotait, uvalunin
tikkitaohimavlotik nannuknit innuknun pikutaitnun kayangakpalalikata,
titigaktaohimayagiakakmata tatvalo nanuit attataghait atoktaoyagiakakmata tatvanga
kanninighaoyomit nunaliitnin” (makpigak-21). Haningayokmi HTA-kut hamna
okaotigikataghimayat tatvani QWB-kut aipagotoagangat katimakjuaktoni
amehoiktaghotik toghiotigikataghimayat tatva hamna ihoaghiyaotkovlotjuk hapkua
attataghait atoktaokataktitlogit kanniknighaoyonit nunaliitnin. Haningayokmi HTA-kut
aivatjutigikataktat tatva ukkua Iglulikmiotat nannukhimanikata angoniakhimavlotik
kangighutjuk nunakutipa tatva uvagot tonihiyagiakagapta attataghanik innukutipta
Haningayomi attoktaghagaloangitnik uvalunin avatinotaok taimaitok. Una Nunavumiotak
nunatakataohimayok uvalunin kaplunaat (nuliakagomi tatvanga nunaliitni
nunnakaktomik) nannunighimanikat tikitokaghimanikat kayangnakpalalikat nanuk una
attataghak atoktaoyagialioyoghaloak tatvanga nunataktaohimayop nunnanit,
nannagiyaniit, tatvangaongitok kanninighaoyomit nunaliitnin. Tatvataok ilanga una

ihomalotaoyok makpigakmi 50- 4, hapkua attataghat tamatiklogit attoktaohimalikata

nunatakataohimayonit nunaliitni tatva una attataghak kanninighaotyomik
attoktaonginagialik, Haningayokmi HTA-kut ihomagiyat tatva ayoghaotiginiaktat una
Haningayokmi TAH-kut tatva Igloolikmiot takunakatakmata nannughiokvigiyaptingni
tunnuani Haningayop, tatva taima HTA-kut pigiaktititkoiyot hamna aolatjutaoyok
atoktavut huli atoktaohimaakovlutjuk, tatva attataghakagoiknikata nunaliitni

atokomaniaktogaloit hivonighami Kititaohimayonik Atataghanik Angoniakutighanik.

Enektigotimni, Haningayokmi HTA-kut takumayagaluangat piktaotkovlutjuk hapkua
Inuktitut Tainniit tatja atogaoyot tatvani nannuit monagitjutighaita paknaiyaotaitni tatvalo
hapkua nannuktaohimayot nannuit tikihimanikata kayangnakpalaktitlugit tokotaohimayot
kanninighaoyoni nunaliitni kihiani ihomagiyaolotik nalvaghiokvioyoni

naonaiyaivioyonilonit havakvioyoni.

Togligiya-lhivaotaliop — Paul Nagmalik.

